08.02.2017
[bookmark: _GoBack]ЕЛБАСЫ ЖОЛДАУЫ- БОЛАШАҚТЫҢ ДАРА ЖОЛЫ
Өткен сәрсенбі күні аудандық мәдениет үйінде Қазақстан Республикасы Парламенті Мәжілісінің депутаттары Майра Айсина, Наталья Жұмаділдаева, Асылбек Смағұлов, Абзал Ерәлиев пен Мансұрхан Махамбетов аудан тұрғындарымен кездесу өткізді.
Кездесуді аудан әкімі Сұлтан Мақашов ашып, оның өткізілу мақсатымен таныстырды. Кездесуде  халық қалаулылары Мемлекет басшысының  биылғы жылғы  «Қазақстанның үшінші жаңғыруы: жаһандық бәсекеге қабілеттілік» атты Жолдауындағы ел экономикасын нығайту мақсатында алдағы уақытқа  мақсатталған басымдықтар туралы айтты. Кездесу барысында  Қуаныш Төреев, Мұхтар Жұматаев, Аманжол Пірімжаров,  Райкүл Байназарова, Сырлыбек Ерәлиев, Совет Жұмағалиев және басқа да  кент тұрғындарының ауданға газ құбырын жеткізу, әйелдердің зейнетке шығу  жасын 58-ден асырмау, жастарды патриотизмге тәрбиелеу, аудан тұрғындарына төленетін экологиялық төлемпайызын ұлғайту, дәрі-дәрмек пен мал азығының  бағасына шектеу қою, тағы басқа да көптен көкейлерінде жүрген  сауалдарын қойып, тұшымды жауаптар алды. Кездесу соңында ҚР Парламенті Мәжілісінің депутаты Майра Айсина бір топ аудан тұрғындарына алғыс хаттар тапсырып, сый-құрмет көрсетті.

